
УДК 621. 43: 621. 89 
 
Ёнилғи-мойлаш материаллари ва совитувчи суюқликлар: 

5521000-"Энергомашинасозлик" таълим йўналиши талабалари 
учун "Мотор мойлари классификацияси" мавзуси бўйича 
муаммоли маъруза матни / ТошДТУ; Тўлаев Б.Р. Тошкент, 2003. 

Муаммоли маъруза матнида мотор мойларини таснифлаш 
муаммолари, мотор мойларининг ишлаш шароити ва вазифаси, 
мотор мойларининг замонавий классификациялари, ГОСТ 
классларидаги ҳамда чет эл ва халқаро стандартлари 
классларидаги мотор мойларининг ўзаро алмашувчанлиги 
масалалари таҳлил қилинган.  

Касб-ҳунар коллежларнинг техникавий йўналишларида 
ўқитиладиган «Автомобилларда ишлатиладиган ашёлар» ўқув 
фани мазмуни билан ушбу маъруза матни мазмунининг 
узвийлиги ва узлуксизлиги таъминланган. Муаммоли маъруза 
матни Ўзбекистон Республикаси Фан ва технология маркази 
амалий тадқиқотлар фондининг гранти бўйича муаллиф олиб 
борган илмий-тадқиқот ишлари натижасида ёзилган. 

Олий техникавий ўқув юртлари талабалари ва 
мутахассислар учун фойдали бўлиши мумкин. 

 
"Ички ёнув двигателлари" кафедраси 

Мавзу:   ПОРШЕНЛИ ИЧКИ ЁНУВ ДВИГАТЕЛЛАРИ МОЙЛАШ ОБЪЕКТИ 
СИФАТИДА ВА МОТОР  

МОЙЛАРИНИНГ ВАЗИФАЛАРИ 
 

Маъруза режаси 
Кириш. 

1. Мотор мойлари. 
2. ИЁД – мойлаш учун энг мураккаб объектлардир. 
3. ИЁДларнинг мойлаш тизимлари. 
4. Мотор мойларининг ишлаш шароити ва вазифалари. 

 
Таянч сўзлар ва иборалар 

 
Мотор мойлари, ишқаланиш режими, мойлаш тизими, мой 

ишлаш шароити, мой функцияси. 
 
Кириш 

Поршенли ички ёнув двигателлари (ИЁД) – механик 
энергиянинг энг кўп тарқалган манбаъидир. Ҳозирги пайтда 
жаҳонда вазифалари турли бўлган юз миллионлаб ИЁДлари 
эксплуатация қилинмоқда. Уларнинг суммар қуввати ҳамма 
иссиқлик, атом ва гидроэлектростанцияларининг қувватидан бир 
неча марта катта. Айтилганлардан ИЁДларни узоқ муддат, уларни 
таъмирлашга ва уларга техникавий хизмат кўрсатишга минимал 
харажат қилиб, уларнинг ишончли ва хавфсиз ишлашини 
таъминлашнинг қанчалик аҳамият касб этиши кўрилади. Ушбу 
мақсадга эришишда ИЁДларни мос келадиган эксплуатацион 
хоссаларга эга бўлган мой билан мойлашнинг аҳамияти катта. 

 
1. Мотор мойлари 

ИЁДларни мойлаш учун мўлжалланган мойлар – мотор 
мойлари дйилади. Замонавий мотор мойлари – таркибида 
албатта присадкаларбўлган легирланган мойловчи 
материаллардир. 

ИЁДлар турлари, конструкциялари, вазифалари ва 
эксплуатация шароитларининг ҳар хиллиги уларнинг мойлаш 
тизимларида физикавий-кимёвий характеристикалари ва 
эксплуатацион хоссаларининг даражалари турлича бўлган мотор 
мойларидан фойдаланиш зарурлигини тақозо қилади. 

Мотор мойларининг товар ассортиментида ўнлаб 
маркалар мавжуд. Булар – ишчи ҳажми 50 см3 гача ва қуввати 1 
кВт дан кам бўлган ҳаво билан совитиладиган икки тактли бензинли 

двигателлар, қуввати 40000 кВт гача бўлган олтингугурт миқдори кўп 
бўлган оғир ёнилғиларда ишлайдиган крейцкопфли кема 
дизелларининг автоном мойлаш тизимлари учун циркуляцион ва 
цилиндр мойларидир ва енгил ҳамда юк автомобиллари, 
автобуслар, тракторлар, комбайнлар двигателлари учун энг кўп 
тарқалган мойлардир. 
 
2. ИЁД – мойлаш учун энг мураккаб объектлардир 

Мойлаш тизими циркуляцияли бўлган ИЁДларда бир мойнинг 
ўзи: 

– мойлашнинг гидродинамик режими таъминланган 
сирпаниш подшипникларини мойлайди, яъни тирсакли валнинг 
бўйинлари ва подшипникларини мой плёнкаси тўлиқ ажратади ва 
ишқаланиш суюқлик (мой) қатламлари орасида содир бўлади; 

– цилиндр-поршен гуруҳи деталлари (поршен, цилиндр, 
поршен ҳалқалари)ни мойлайди, чекка ҳолатлар яқинида 
мойлашнинг чегаравий режими содир бўлади, бунда бевосита 
ишқаланиш сиртларидаги мой қатламларининг хоссалари ва 
ушбу сиртларнинг трибологик характеристикалари алоҳида 
аҳамиятга эга бўлади; 

– газ тақсимлаш механизми деталлари (турткичлар, 
кулачоклар, коромислолар ва ҳ.к.)ни мойлайди, улар орасида 
мойлашнинг эластогидродинамик режими содир бўлади, бунда 
ишқаланиш сиртларидаги босим шунчалик катта бўладики, бу – 
металларнинг эластик деформацияланишга ва мой 
қовушқоқлигини сезиларли ортишига олиб келади. Бундан ташқари 
тишли ва занжирли узатмаларни, турбокомпрессор 
подшипникларини (турбонаддувли двигателларда) ва ш.к.лар 
мойланади. 

Сирпаниш тезликлари, босимлар ва ҳароратларнинг кенг 
диапазонида ишлайдиган ишқаланиш узелларининг бундай ранг-
баранглиги фақат ИЁДда мавжуд. 

Бундан ташқари мотор мойларига тушадиган солиштирма 
юк жуда катта. Бу кўрсаткич мойлаш тизимидаги мой ҳажмининг 
двигател номинал қуввати билан тавсифланади. Кўпинча 1 кВт 
қувватга 0,05...0,30 л мой мос келади. 

Кўп бошқа мойловчи материаллардан фарқли ўлароқ 
мотор мойларига (крейцкопфли дизеллардаги циркуляцион 
мойлардан ташқари) ҳар ишчи циклда ёнилғининг газсимон, суюқ 
ва қаттиқ ёниш маҳсулотлари бевосита таъсир қилиб, мойлар 
билан кимйвий ва физикавий ўзаро таъсирга киришади. Бундай 
ўзаро таъсирнинг интенсивлиги ва характери ишлатилаётган 

ёнилғининг тури ва сифатига боғлиқ. Бугунги кунда ИЁДлар табиий 
ва суюқлаштирилган нефт газларида, бензинда, дистиллят дизел 
ёнилғисида, оғир қодиқ ёнилғи (мазут)ларда ҳамда 
биомассалардан олинадиган алтернатив ёнилғи (спирт, ўсимлик 
мойи ва уларни қайта ишлаш маҳсулоти)ларда ишлайди. 
Стационар ИЁДларда оқава сувларни тозалашда ҳамда 
металлургия ишлаб чиқаришида ҳосил бўладиган газлар ёқилади. 

 
3. ИЁДларнинг мойлаш тизимлари 

ИЁДларнинг мойлаш тизимлари ранг-баранглиги билан 
ажралади. Кичик ўлчамли икки тактли бензинли двигателларнинг 
мойлаш тизими энг оддий бўлиб, уларни мойлаш учун ёнилғига 
1:25...1:100 нисбатда мой қўшилади. Бу ерда мой жуда қисқа 
муддат ишлайди ва узлуксиз янгиланиб туради. Кўп ИЁДларда мой 
узоқ муддат ишлайди, насос билан мойлаш бўйлаб қайта-қайта 
мажбуран ҳайдалади. Автотрактор двигателларида тизимидаги 
мой бир соатда 300...400 мартагача ҳайдалади. 

1-расмда ИЁДларнинг типик мойлаш тизими кўрсатилган. 
 
 
 
 
 
 
 
1-расм. ИЁДларнинг типик мойлаш тизими 

 
1 – мой сургич; 
2 – мой насоси; 
3 – мой босимини чекловчи редукцион клапан; 
4 – тўлиқ оқимли мой филтри; 
5 – мой радиатори; 
6 – манометр; 
7 – бош магистрал; 
8 ва 12 – вертикал каналлар; 
9 – тақсимлаш валига мой келтирилиши; 
10 – газ тақсимлаш механизми коромислоси ўқига мос 
келтирилиши; 
11 – цилиндрлар блоки каллагидаги клапан; 
13 – шатундаги мой ўтказувчи канал (поршен совитилади); 
14 – нотўлиқ оқимли майин тозалайдиган мой филтри; 
15 – тирсакли вал; 

16 – мой картери. 
Мой картеридан мой сўргич ва филтрлар орқали насос 

мойни босим остида бош магистралга узатади. Бош 
магистралдан мой босими 200...1800 кПа оралиқда бўлади. Бош 
магистралдан мой босим остида мойланадиган ҳамма узел 
(тирсакли ва тақсимлаш валлари подшипниклари, коромислолар 
ўқи ва бошқалар)ларга узатилади. 

Тирсакли вал подшипникларидан оқиб чиқаётган мой 
марказдан қочма кучлар таъсирида цилинрлар деворларига 
сачратилади ва шу билан мойнинг поршен ҳалқалари зонасига 
узатилиши таъминланади. Фақат тирсакли валнинг айланишлар 
частотаси кичик ҳамда поршен йўли катта бўлган йирик узелларда 
цилиндрлар кўзгусига босим остида мой узатилиши назарда 
тутилади. 

Замонавий, айниқса кучайтирилган, ИЁДларда мотор 
мойидан поршенни мажбуран совитиш учун ҳам 
фойдаланилади. Ушбу мақсадда шатундаги канал орқали мой 
поршеннинг ички сиртига узатилади, у ерда мой поршен тубини 
ювиб, яъни иссиқликнинг бир қисмини ўзига олиб, сўнгра картерга 
оқиб тушади. Поршен тубига форсунка орқали мой пуркаб 
поршенни совитадиган мойлаш тизимларидан камроқ 
фойдаланилади. 

Энг янги автомобил дизелларида мотор мойи юқори 
босимли ёнилғи насосларининг гидравлик тизимларида ишчи 
жисм вазифасини ўтайди. 

 
4. Мотор мойларининг ишлаш шароити ва вазифаси 

Мотор мойлари ишлайдиган ҳароратлар диапазони жуда 
кенг. Қуйи чегара – қишда совуқ двигателни ўтолдиришдаги 
ҳарорат -30...35 0С гача. Юқори чегара – ёзда максимал қувват 
режимида двигател ишлаганда мойланадиган энг юқори 
қизийдиган деталнинг ҳарорати (биринчи компрессион ҳалқа 
зонасида 300...315 0С гача). 

Бу шароитда юқори чекка нуқта зонасида цилиндр девори 
ҳарорати 210...240 0С га, тақсимлаш вали кулачоклари ҳарорати 
190...230 0С га, тирсакли вал подшипниклари ҳарорати 150...175 0С 
га етади. 

Мотор мойлари ҳаводаги кислород ва ёниш маҳсулотлари 
билан ўзаро таъсирда бўлиб, юқори термик ва механик юклар 
таъсирида ишлаб, ўз хоссаларини ўзгартиради, қарийди. Лекин 
мотор мойини ишлаб чиқаришнинг замонавий технологиялари 
қаришга чидамли, ноқулай эксплуатация шароитларида юз ва 

ҳаттоки минг соатлар давомида ишчанлик қобилиятини сақлаб 
қоладиган мойларни яратиш имконини беради. 

ИЁД конструкциясининг аҳамиятли элементи – мотор 
мойининг ишчанлик қобилияти дейилганда, мотор мойи ўзининг 
ҳамма функциялари бажариши назарда тутилади. 

Мотор мойларининг энг асосий функциялари: 
 
 
Поршен устида аланга тўлқини ва катта босим, остида эса - 

атмосфера босими бўлади. Уларни бир-биридан мой плёнкаси 
ажратиб туради; бу мой плёнкасига юқори ҳароратга (400 0С ва 
юқори)ча қизиган, агрессив, сиқилган газ таъсир қилади. Поршен 
чекка ҳолатда тўхтаганда ва шатуннинг ҳар бир бурилишида бу 
плёнка бузилади ва ўша заҳоти ўзининг кўп қиррали вазифасини 
бажариш - ишқаланиш ва ейилишни камайтириш, ишқаланиш 
жараёнида ва ёниш туфайли қизиётган двигател деталларини 
эффектив совитиш, агрессив газларнинг таъсирини нейтраллаш 
ва тўсиқ ҳосил қилиш учун қайта тикланади. 

Мотор мойларининг асосий вазифаси - ишқаланишни ва 
двигател деталлари ейилишини камайтиришдир. 

Бундан ташқари замонавий мотор мойлари: 
- паст ҳароратларда яхши оқувчанликка эга бўлиши; 
- мой оқувчанлигининг ҳарорат ўзгаришига кам боғлиқлиги; 
- цилиндр-поршен гуруҳи деталларида қурум ҳосил 

бўлишининг олдини олиши; 
- двигател ишлаётганда кам кўпик ҳосил қилиши; 
- металлдан тайёрланган деталларни коррозиядан ҳимоя 

қилиши; 
- ёнилғи ёнганда ва оксидланганда ҳосил бўладиган 

кислоталарни нейтраллаши; 
- узоқ сақланганда эксплуатацион хоссаларининг 

стабиллигини сақлаши (ва ҳ.к.) керак. 
Юқорида қайд қилинган ҳамма хоссаларга базавий 

мойларга махсус функционал присадкалар қўшиш йўли билан 
эришилади. 
 
5. Мотор мойлари классификацияси 

Мотор мойларининг сифати иккита асосий кўрсаткичлар: 
қовушқоқлик ва эксплуатацион хоссалар даражаси билан 
аниқланади. Мотор мойининг фундаментал хоссаларидан бири - 
унинг қовушқоқлиги ва бу қовушқоқликнинг ҳароратнинг кенг 
диапазони (атроф-муҳит совуқ бўлганда очиқ жойдаги 

автомобилни ўт олдириш ҳароратидан максимал юкда ишлаётган 
двигателдаги мойнинг максимал ҳароратигача)га боғлиқлигидир; 
бу боғлиқлик ҳарорат ўзгарганда мой ўзининг мойлашлик 
имкониятини сақлаб қолишини кўрсатиши керак. Қовушқоқлик 
характеристикасининг муаммоси шундаки, у ҳароратга боғлиқ ҳолда 
ўзгаради. Қовушқоқликни ўрнатишда турли мамлакатларда ҳар хил 
тизимлардан фойдаланишган. Шундай қилиб қовушқоқлик ҳар хил 
ҳароратлар учун ўрнатилар эди (масалан, "ENGLERIO" (Франция) тизимида 
қовушқоқлик 50 0С ҳарорат учун ўрнатилган). Лекин ҳароратга қараб 
қовушқоқлик ўзгаргани учун, умумий ечимга келиб бўлмаган. Шунда 
стандартларнинг халқаро ташкилоти ISO қовушқоқликнинг халқаро стандарти 
(мм2/с = 1 сентистокс (CGS тизими))ни ўрнатди. 

 
5.1. ГОСТ бўйича мотор мойларининг классификацияси 
ГОСТ 17479.1-85 мотор мойларини қовушқоқлиги бўйича 

классларга ҳамда вазифаси ва эксплуатацион хоссаларининг 
даражаси бўйича гуруҳларга ажратади. Ушбу ГОСТда олдинги 
ГОСТга нисбатан қовушқоқлик класслари сони кўпайтирилди ва 
уларнинг чегаралари ўзгартирилди, вазифаси ва эксплуатацион 
хоссаларининг даражалари бўйича янги гуруҳлар киритилди. 

Стандарт марка қуйидаги белгиларни ўз ичига олган: М 
(мотор) ҳарфи - мотор мойи, ундан кейин келадиган рақам ёки 
каср - қовушқоқлик классини (каср - ҳамма мавсумбоп мойлар 
учун), кирилл алфавитининг бошидаги битта ёки иккита ҳарф - 
мойнинг эксплуатацион хоссалари даражасини ва бу мой 
қўлланиш соҳасини, "1" ёки "2" индекси мос равишда бензинли 
двигателлар ёки дизелларда ишлатилишини билдиради. 
Индекснинг йўқлиги - бу мойнинг универсаллигини, уни ҳам 
бензинли двигателда ва ҳам дизелда қўллаш мумкинлигини 
билдиради. ГОСТ 17479.1-85 бўйича ўрнатилган мотор 
мойларининг қовушқоқлик класслари 2-жадвалда, вазифаси ва 
эксплуатацион хоссалари 3-жадвалда келтирилган. 

2-жадвал. 
Мотор мойларининг қовушқоқлик класслари 

Қовушқоқлик класси 
... ҳароратда кинематик қовушқоқлик, мм2/с 

100 0С -18 0С, кўп эмас 
3з 3,8 1250 
4з 4,1 2600 
5з 5,6 6000 
6з 5,6 10400 
6 5,6 дан 7,0 гача - 
8 7,0 дан 9,3 гача - 
10 9,3 дан 11,5 гача - 

12 11,5 дан 12,5 гача - 
14 12,5 дан 14,5 гача - 
16 14,5 дан 16,3 гача - 
20 16,3 дан 21,9 гача - 
24 21,9 дан 26,1 гача - 

3з/8 7,0 дан 9,5 гача 1250 
4з/6 5,6 дан 7,0 гача 2600 
4з/8 7,0 дан 9,3 гача 2600 

4з/10 9,3 дан 11,5 гача 2600 
5з/10 9,3 дан 11,5 гача 6000 
5з/12 11,5 дан 12,5 гача 6000 
5з/14 12,5 дан 14,5 гача 6000 
6з/10 9,3 дан 11,5 гача 10400 
6з/12 11,5 дан 12,5 гача 10400 
6з/14 12,5 дан 14,5 гача 10400 
6з/16 14,5 дан 16,3 гача 10400 

 
3-жадвал. 

Мотор мойларининг вазифаси ва эксплуатацион хоссалари 
бўйича гуруҳлари 

Гуруҳ Ишлатилиш жабҳаси 
А  Форсировка қилинмаган бензинли двигателлар ва дизеллар 

Б Б1 
Юқори ҳароратли қатламлар ҳосил бўлишига ва подшипниклар 
коррозияланишига мойиллик бўлган шароитда ишлайдиган кам 
форсировка қилинган бензинли двигателлар 

Б2 Кам форсировка қилинган дизеллар 

В 

В1 
Мой оксидланиши ва ҳамма кўринишдаги қатламлар ҳосил 
бўлишига мойиллик бўлган шароитда ишлайдиган, ўртача 
форсировка қилинган бензинли двигателлар 

В2 

Мойларнинг антикоррозион ва ейилишга қарши хоссаларига ҳамда 
юқори ҳароратли қатламлар ҳосил бўлишининг олдини олиш 
қобилиятига юқори талаблар қўйиладиган, ўртача форсировка 
қилинган дизеллар 

Г 

Г1 
Мой оксидланишига, ҳамма кўринишдаги қатламлар ҳосил қилишга 
ва коррозиялашга мойиллик бўлган оғир эксплуатация шароитида 
ишлайдиган юқори форсировка қилинган бензинли двигателлар 

Г2 
Юқори ҳароратли қатламлар ҳосил қилишга мойиллик қиладиган 
эксплуатация шароитларида ишлайдиган юқори форсировка 
қилинган наддувсиз ёки меъёрда наддув қилинган дизеллар 

Д 

Д1 
Г1 гуруҳи мойларига нисбатан оғирроқ эксплуатация шароитларида 
ишлайдиган юқори форсировка қилинган бензинли двигателлар 

Д2 

Оғир эксплуатация шароитларида ишлайдиган ёки ишлатиладиган 
ёнилғи юқори нейтралловчи қобилиятли, антикоррозион ва ейилишга 
қарши хоссали, ҳамма турдаги қатламлар ҳосил қилишга кам мойил 
бўлган мойларни талаб қиладиган юқори форсировка қилинган 
наддувли дизеллар 



 11

Е Е1, 
Е2 

Д1 ва Д2 гуруҳи мойлари ишлатиладиган шароитларга нисбатан 
оғирроқ эксплуатация шароитларида ишлайдиган юқори 
форсировка қилинган бензинли двигателлар ва дизеллар.  
   Юқори дисперсияловчи қобилияти, ейилишга қарши хоссаларининг 
яхшилиги билан фарқланади 

 
Мотор мойлари белгиланишига мисоллар: 

М-8Г2к: 
М - мотор мойи; 
8 - қовушқоқлик класси; 100 0С ҳароратда кинематик 

қовушқоқлигининг қиймати 7,0...9,3 мм2/с оралиқда 
нормалаштирилган; 

Г2 - эксплуатацион хоссалари бўйича "Г" гуруҳига тааллуқли, 
форсировка қилинган дизеллар учун мўлжалланган; 

к - маркаланишининг фарқли белгиси (бу мой асосан 
автомобиллар учун мўлжалланган; ассортиментдаги М-8Г2 
маркали мотор мойи трактор дизеллари учун мўлжалланган). 

М-6з/10В - ўртача форсировка қилинган дизеллар ва бензинли 
двигателлар (В гуруҳи) учун ҳамма мавсумбоп ("загущенное" - 
қуюқлаштирилган), универсал мотор мойи. 

М-4з/8-В2Г2 - ўртача форсировка қилинган дизеллар (В2 гуруҳи) ва 
юқори форсировка қилинган бензинли двигателлар (Г1 гуруҳи) 
учун ҳамма мавсумбоп, универсал мотор мойи. 

М-14Г2 (ЦС) - наддувсиз ёки меъёрда наддувли юқори форсировка 
қилинган дизеллар учун мўлжалланган 14 - қовушқоқлик 
классидаги мотор мойи; "ЦС" - "циркуляционное судовое" - 
циркуляцион, кема учун мой. 

 
5.2. Мотор мойларининг SAE бўйича классификацияси 

Америка, Осиё ва Африкадаги мамлакатларнинг 
кўпчилигида мотор мойларининг SAE J 300 бўйича қовушқоқлик-
ҳарорат характеристикаси бўйича ва API эксплуатацион 
хоссалари бўйича классификациялари тан олинган. 

SAE J 300 (Society of Automotive Engineers - автомобил 
муҳандислари иттифоқи) - қовушқоқлиги бўйича мотор мойлари 
классификацияси (4-жадвал). 

4-жадвал. 
Мотор мойларининг SAE бўйича классификацияси 

Қо-
вуш-
қоқ-

Паст ҳароратли динамик 
қовушқоқлик, МПас, ...дан 

катта эмас 
Юқори ҳароратли қовушқоқлик 

лик 
клас
-си 

ASTMD 5293 
методи 

бўйича (CCS 
вискози-

метри, совуқ 
ўт олдириш 

имитацияси) 

ASTMD 4684 
методи 

бўйича (MRV 
вискозиметри
, ҳайдалиш) 

100 0С да 
кинематик 

қовушқоқлик 
(ASTMD 445 

методи бўйича 
капилляр 

вискозиметр), 
мм2/с 

Динамик 
қовушқоқлик, 

МПас, 150 0С ва 
силжиш тезлиги 106 

с-1 да, ...дан кам 
эмас (D 4683 ASTM 

методи бўйича) 
min max 

0W 6200  -350Сда 60000 -400Сда 3,8 - - 
5W 6600  -300Сда 60000 -350Сда 3,8 - - 
10W 7000  -250Сда 60000 -330Сда 4,1 - - 
15W 7000  -200Сда 60000 -250Сда 5,6 - - 
20W 9500  -150Сда 60000 -200Сда 5,6 - - 
25W 13000 -100Сда 60000 -150Сда 9,3   
20 - - 5,6 9,3 2,6 
30 - - 9,3 12,5 2,9 
40 - - 12,5 16,3 2,9*а 
40 - - 12,5 16,3 3,7*б 
50 - - 16,3 21,9 3,7 
60 - - 21,9 26,1 3,7 

*а   SAE 0W-40, 5W-40, 10W-40 класслари учун. 
*б   SAE 40, 15W, 20W-40, 25W-40 класслари учун. 

 
 
 
 
SAE бўйича қовушқоқлик квалификациясида мотор мойлари 

уч гуруҳга бўлинган: 
- "қишки мойлар"; уларнинг қовушқоқлиги -5 ва -30 0С 

оралиғидаги ҳароратлар диапазонида тавсифланади ва 
"W" (Winter - қиш) индекси билан белгиланади, қишки 
мойларнинг 6 класси (0W, 5W, 10W, 15W, 20W, 25W) 
мавжуд; 

- "ёзги мойлар"; уларнинг қовушқоқлиги 100 0С ҳароратда 
тавсифланади; ёзги мойларнинг 5 класси (20, 30, 40, 50 ва 
60) мавжуд; 

- "ҳамма мавсумбоп мойлар"; SAEнинг "қишки" ва "ёзги" 
талабларини қониқтиради. Ҳамма мавсумбоп мойлар 
иккиланган номер билан белгиланади (5W-30, 10W-40, 15W-
40, 20W-50 ва ҳ.к.). Бу мойлар юқори қовушқоқлик индекси 
(коэффициенти)га эга. Масалан, SAE 10W-50 мой кўп 
компонентли эканлигини билдиради. Биринчи рақам қишки 
мой сифатига мос; бу мой характеристикаси 100 0С 
ҳароратда аниқланади. 

Қишки мойлар учун паст ҳароратларда динамик 
қовушқоқликнинг максимал қийматлари ҳамда 100 0С да 
кинематик қовушқоқликнинг минимал қийматлари белгиланган. 

Ёзги мойлар учун 100 0С да кинематик қовушқоқликнинг 
чегаралари ва 150 0С да ҳамда 106 с-1 сурилиш тезлигида динамик 
қовушқоқликнинг минимал қийматлари ўрнатилган. 

Қишки ва ҳамма мавсумбоп мойларнинг ҳар бир класси 10 
0С га фарқланадиган ҳароратлардаги динамик қовушқоқликнинг 
икки қиймати билан тавсифланади. Улардан биринчиси тирсакли 
вални стартёр билан бураш мумкин бўлган мойнинг чегаравий 
ҳарорати, иккинчиси эса - совуқ ўт олдириш жараёнида мой 
насоси мойни босим остида ҳайдай оладиган чегаравий ҳарорат 
ҳақида маълумот беради. Совуқ ўт олдиришда босим остида 
мойланадиган узелларда қуруқ ишқаланишнинг олдини олиш учун 
мой ҳайдалишининг чегаравий ҳарорати албатта паст бўлади. 

Қовушқоқликлари 5W-50 ва 20W-50 билан белгиланган 
мойларни таққослаб, шундай дейиш мумкин: -30 0С ҳароратда 
5W-50 мойи қўлланганда двигател осонроқ ўт олдирилади; 20W-50 
мойида эса двигателни ўт олдириш қийинроқ бўлади. Лекин, 
двигателдаги ҳарорат 90...100 0С гача кўтарилганда, бу мойларнинг 
"иссиқ" параметрлари деярли бир хил бўлади. Двигател 
эксплуатациясида иккинчи параметрнинг ҳам аҳамияти катта, 
чунки двигател тез қизийди. Шу сабабли ишқаланаётган юзаларда 
етарли қалинликдаги мой плёнкасини ва мойнинг етарли 
даражадаги катта қовушқоқлигини гарантиялаш керак. Катта юк 
остида ишлайдиган двигателлар эксплуатация қилинганда иккинчи 
параметри катта бўлган мой танлангани маъқул. Аммо 
қовушқоқлик диапазони катта бўлган кўп компонентли мойни 
тайёрлаш қийин ва у қимматга тушади. Шу сабабли қовушқоқлиги 
5W-50 ва 10W-50 бўлган мойлар қовушқоқлиги 10W-40 ёки 15W-40 
бўлган мойларга нисбатан қимматроқ бўлади. 

 
 
 
 
5.3. Мойнинг бошқа кўрсаткичлари 

Лов этиб ёниб ўчиш нуқтаси. Мой махсус идишда буғ 
ажралгунча қиздирилади ва бу буғларни учқун билан ёндиришга 
ҳаракат қилишади. Мотор мойи учун одатда бу ҳарорат 230 0С 
атрофида. 

Ўз-ўзидан ёниш ҳарорати. Одатда 500 0С дан юқори бўлади. 

Қотиш ҳарорати. Бу характеристика мойнинг шундай ишчи 
ҳароратини белгилайдики, бу ҳароратда мой ҳали ўзининг 
қўзғолувчанлигини сақлаб туради. 

Анилин ҳарорати. Бу характеристика мой қайси 
ҳароратгача салниклар герметиклигини гарантиялашини 
кўрсатади; 0С да ўлчанади. 

Деэмульсия хоссаси - сувни ажратиб чиқариш қобилияти. 
ТВN характеристикаси (умумий миқдорий сон) ёки ишқорий 

қўшимчалар миқдори. Дизел мойи учун жуда аҳамиятли, чунки 
дизел ёнилғиси таркибида олтингугурт мавжуд; ёнишда ва сув 
билан реакцияга киришганда олтингугурт кислотасини ҳосил 
қилади; у эса кучли коррозион таъсирга эга. 

 
5.4. API бўйича мотор мойларининг классификацияси 

SAE бўйича классификация мотор мойларининг фақат 
қовушқоқлик-ҳарорат хоссаларига тааллуқли ва мойнинг бошқа 
эксплуатацион хоссалари бўйича маълумот бермайди. 

Мотор мойларининг ишлаш шароитлари ва эксплуатация 
хоссаларининг даражалари бўйича биринчи классификацияси 
1947 йилда Америка нефт институти (API) томонидан тавсия 
қилинган. Ўшандан бери бу классификация кўп маротаба ўзгарди 
ва тўлдирилиб борилди, лекин мотор мойларининг икки 
категорияга ажратиш принципи сақланиб қолинди. "S" (Service) 
категориясига енгил автомобиллар, микроавтобуслар, 
пикапларнинг 4 тактли бензинли двигателлари учун мойлар 
киради, "С" (Commercial) категориясига эса автотранспорт, йўл-
қурилиш техникаси ва қишлоқ хўжалик машиналарининг 
дизеллари учун мўлжалланган мойлар киради. Бензинли 
двигателлар ва дизелларни мойлаш учун қўлланилиши мумкин 
қўлган мойлар - универсал мойлар деб аталади. 

API бўйича мотор мойлари эксплуатацион хоссаларининг 
даражалари "S" ёки "С" ҳарфларидан кейинги биринчи 
ҳарфларнинг (лотин алифбосидаги) ортиш тартиби билан 
белгиланади ҳамда ишлатилиш соҳаси кўрсатилади. Шу пайтгача 
Service категориясига 10 та класс (SA, SB, SC, SD, SE, SF, SG, SH, SJ ва 
SL), Commercial категориясига эса 11 та класс (CA, CB, CC, CD, 
CDII, CE, CF, CF-4, CF-2, CG-4 ва CH-4) киритилган. Класслар 
белгиланишидаги рақамлар: CDII, CF-4, CF-2, CG-4 ва CH-4 ушбу 
классдаги мойларнинг 2 тактли ва 4 тактли дизелларда ишлатиш 
ҳақида қўшимча маълумот беради. Универсал мойларни 
белгилашда иккиланган маркировкадан фойдаланишади. 
Масалан: SG/CD, CH-4/SJ ва ҳ.к. гуруҳлари мойлари ҳам бензинли 

двигателларда ва ҳам дизелларда ишлатилиши мумкин. 
Категориялар жойлашиши кетма-кетлиги двигателларда у ёки бу 
турдаги мойлар қўлланилиши устуворлигини кўрсатади. 

 
 

Дизеллар учун мойлар класслари 
 

 хоссаларининг яхшиланиши  
 

CA CB CC CD CDII CE  CF CF-4 CF-2 CG-
4 

CH-
4 

Б е к о р     қ и л и н г а н А м а л д а 
 

Бензинли двигателлар учун мойлар класслари 
 

 хоссаларининг яхшиланиши  
 

SA SB SC SD SE SF SG SH SJ SL 
Б е к о р    қ и л и н г а н А м а л д а 

 
Эскирган класслар зарурат қолмаганлиги сабабидан API 

классификациясидан ўчирилган. Ҳозирги пайтда API 
классификациясида "S" категорияли уч класс (SH, SJ ва SL) ва "С" 
категорияли беш класс (CF, CF-4, CF-2, CG-4 ва CH-4) мавжуд (5-
жадвал). 

5-жадвал. 
Мотор мойларининг API бўйича классификацияси 

Категори
я-си ва 

API 
класси 

Ишлатилиш соҳаси ва шароитлари 

Service категорияси 

SH 
1994 йилда ва ундан олдин ишлаб чиқарилган автомобилларнинг 
бензинли двигателлари учун мойлар; SG класси мойлари 
ўрнига. 

SJ 

1997 йилда киритилган. Олдингининг ўзи, лекин двигателда мой 
сарфи, энергия тежамкорлик хоссалари (ёнилғи 
тежамкорлиги) ва қатламлар ҳосил қилмасдан қизишга чидаш 
қобилиятига қўшимча талаблар киритилган. 

SL 

2001 йилда киритилган. 2001 йилда ва кейин ишлаб чиқарилган 
автомобилларнинг бензинли двигателлари учун мойлар; ювувчи, 
оксидланишга қарши ва энергия тежамкорлиги хоссалари 
яхшиланган. 

Commercial категорияси 

CF 
Ёниш камераси бўлинган ва олтингугурт миқдори кўп бўлган 
(0,5% гача) ёнилғида ишлайдиган йўлсиз техника дизеллари учун 
мўлжалланган мойлар. 

CF-4 

Автострадаларда юк ташийдиган юк автомобилларининг 4 
тактли дизеллари учун мўлжалланган мойлар. СЕ класси 
мойларига нисбатан ювувчи хоссалари яхши; 1990 йилгача 
чиқарилган дизелларда уларни алмаштириши мумкин. 

CF-2 
Транспорт воситаларининг 2 тактли дизеллари учун 
мўлжалланган; CDII класси мойларини алмаштиради, чунки 
яхши ювувчи ва ейилишга қарши хоссаларга эга.  

CG-4 

АҚШда 1994 йилдан ўрнатилган заҳарли чиқиндилар бўйича 
нормаларни бажарувчи йўлсиз машиналар ва юк 
автомобилларининг 4 тактли дизеллари учун мўлжалланган. CF-4 
класси мойларига нисбатан яхши ювувчи, ейилишга қарши, 
антикоррозион хоссаларга эга, юқори ҳароратда кўпириши 
кам ва кам олтингугуртли дизел ёнилғилари (олтингугурт 
миқдори 0,05% дан кам) билан бирга яхши ишлайди. Илгари 
чиқарилган дизелларда СF-4 мойини алмаштиради. 

CH-4 

АҚШда 1998 йилда киритилган, ишланган газлардаги қаттиқ 
заррачалар миқдори бўйича экологик нормаларни 
қониқтирувчи, қаттиқ заррачалар билан мой интенсив 
ифлосланадиган шароитда 4 тактли автомобил дизелларида 
алмаштирилмасдан узоқ муддатда ишлатиш учун 
мўлжалланган. Олдин чиқарилган двигателларда СG-4 
мойларини алмаштиради. 

 
5.5. Мотор мойларининг бошқа замонавий классификациялари 

Америка ва Япония автомобилсозлари "Мойловчи 
материалларни стандартлаштириш ва маъқуллаш Халқаро 
комитети" (ILSAC) доирасида автомобилларнинг бензинли 
двигателлари учун мотор мойларига қўйиладиган минимал  
стандарт талабларини ишлаб чиқдилар. ILSAC 
классификациясида ҳозирча мойларнинг СF-1 ва СF-2 деб 
белгиланадиган икки класси мавжуд. Эксплуатацион хоссалари 
бўйича улар API бўйича SH ва SJ классларига мос, лекин уларнинг 
энергия тежамловчи хоссалари юқори. Мотор мойларининг 
қиёсий классификациялари 6-жадвалда келтирилган. 

 
6-жадвал. 

Мотор мойлари замонавий чет эл классификацияларини 
қиёслаш 

Классифика
ция 

Енгил 
автомобиллар, 

микроавтобуслар 
ва фургонлар 

бензинли 
двигателлари учун 

мойлар 

Енгил 
автомобиллар, 

микроавтобуслар, 
фургонлар 

дизеллари учун 
мойлар 

Оғир юк 
машиналари, 
автопоездлар 

дизеллари учун 
мойлар 

ACEA А1-
98 

А2-
98 

А3-
98 В1-98 В2-98 В3-98 Е1-96 Е2-96 Е3-96 

CCMC (бекор 
қилинган) - G4 G-5 - PD-2 - D-4 D-4 D-5 

(SHPD) 

API - SG SH - - - CD CD CF-4 

ILSAC - GF-1 GF-2 - - - - - - 
*SHPD - Super High Performance Diesel - эксплуатацион хоссалари жуда юқори 
бўлган дизел мойлари 

 
AСEA (Association des Contructeures Europeens de 

I'Automobile) - европа автомобил ишлаб чиқарувчилари 
ассоциацияси, илгари ССМС (Comite Des Contructeurs 
d'Automobiles Du Marche Commun) номи билан маълум бўлган. Бу 
ассоциацияга европадаги енгил ва оғир транспорт воситаларини 
ишлаб чиқарувчиларнинг деярли ҳаммаси киради. Европа 
автомобилсозлари мотор мойларининг янги классификациясини 
ишлаб чиқишди ва 1996 йилдан жорий қилишди. Бу классификация 
талаблари API ва ILSAC классификациялари талабларидан 
сезиларли (қаттиқлашиши тарафига) фарқ қилади. AСEA 
классификацияси мотор мойларини ҳар бирида уч класс бўлган 
уч категорияга ажратади (6-жадвал). 

А1-96 ва А2-96 классидаги мойларнинг фарқи - биринчиси 
энергия тежовчи мойдир. Мойларнинг қолган барча 
эксплуатацион хоссалари бир хил ва стандарт даражасига мос 
келади. А3-96 ва В3-96 классларидаги мойлар замонавий олий 
талабларга жавоб беради. Ювувчи-дисперсияловчи, ейилишга 
қарши ва оксидланишга қарши хоссалари бўйича улар олдинги 
икки классдаги мойлардан сезиларли яхши. 

Белгиланишдаги охирги 2 рақам класс тасдиқланган йилини 
кўрсатади. 

Е1-96 класси ҳозирги пайтда бекор қилинган; охирги 
йилларда тасдиқланган янги класслар: В4-98 ҳамда Е4-99 ва Е5-99. 

Мотор мойларининг бутунжаҳон спецификацияси 
Юк автомобилларининг дизеллари учун мотор мойларининг 

биринчи бутунжаҳон спецификацияси - GLOBAL DHD-1 кучга кирди. 
Унда API, ACEA ва IASO (автомобил саноатида 

стандартлаштиришнинг янги ассоциацияси) 
классификацияларининг энг янги талаблари мужассамланган. 
GLOBAL DHD-1 классига мос мойлар API бўйича СН-4, АСЕА 
бўйича Е5-01 ва IASO бўйича DХ-1 классларига мослигини 
текшириш учун мотор ва лаборатория синовларидан ўтиши керак. 
 
6. ГОСТ классларидаги ва чет эл мотор мойларининг ўзаро 
алмашувчанлиги 

Баъзан ГОСТ классларидаги ва чет эл мотор мойларининг 
ўзаро алмашувчанлиги ҳақидаги масалани ечиш зарурати 
туғилади. Масалан, чет эл техникасига ГОСТ классидаги мойни 
танлаш ёки экспорт қилинаётган бизнинг техникага чет эл мойини 
танлаш лозим бўлади. Мотор мойларининг қовушқоқлиги бўйича 
SAE J 300 классификацияси жаҳон масштабида қабул қилинган. 
Чет эл саноатчилари мотор мойларининг эксплуатацион 
хоссалари даражасини ва ишлатиш соҳасини кўпинча API 
классификациясида кўрсатадилар. 

ГОСТ 17479.1-85 илова қилинган маълумотларда ГОСТда 
баён қилинган қовушқоқлик класслари ва вазифаси ва 
эксплуатацион хоссалари бўйича гуруҳларнинг мотор 
мойларининг SAE бўйича қовушқоқлик классларига ва ишлатилиш 
соҳаси ва шароитлари бўйича API классларига тахминан мос 
келиши берилади. 

 
7-жадвал.  

ГОСТ 17479.1-85 бўйича мотор мойлари қовушқоқлик 
класслари ва гуруҳларининг SAE ва API классификацияларига 

мослиги 

Қовушқоқлик класси 

ГОСТ 17479.1-85 бўйича SAE бўйича 
3з 5W 
4з 10W 
5з 15W 
6з 20W 
6 20 
8 20 
10 30 
12 30 
14 40 
16 40 
20 50 
24 60 

3з/8 5W-20 

4з/6 10W-20 
4з/8 10W-20 

4з/10 10W-30 
5з/10 15W-30 
6з/10 20W-30 
6з/14 20W-40 
6з/16 20W-40 

Мой гуруҳи 
ГОСТ 17479.1-85 бўйича API бўйича 

А SB 
Б SC/CA 

Б1 SC 
Б2 CA 
В SD/CB 

В1 SD 
В2 CB 
Г SE/CC 

Г1 SE 
Г2 CC 
Д1 SF 
Д2 CD 
Е1 SG 
Е2 CF-4 

 
API SH, SJ ва CG-4 классларининг ГОСТда аналоглари 

мавжуд эмас. 
 
 

Саволлар 
 
1. Мотор мойларининг ГОСТ бўйича классификациясини 

таҳлил қилинг. 
2. Мотор мойларининг SAE бўйича классификациясини 

баён қилинг. 
3. Мотор мойларининг API бўйича классификациясини баён 

қилинг. 
4. Мотор мойларининг бошқа замонавий 

классификацияларини баён қилинг. 
5. Турли классификациядаги мойларнинг ўзаро 

алмашувчанлигини таҳлил қилинг. 

